ქართული -ჩემის სახელმწიფო ენაა

მე ვარ საქართველოს მოქალაქე, და მიუხედავად ჩემი ეროვნებისა კარგად ვიცი ჩემი ქვეყნის კონსტიტუცია სადაც გარკვევით  წერია ,,ქართული ენა საქართველოს ისტორიულ-კულტურული მემკვიდრეობა და მისი სახელმწიფოებრიობის აუცილებელი პირობაა. იგი საქართველოს ყველა მოქალაქის საერთო-სახელმწიფოებრივი კუთვნილებაა“ 
ცოტა ქვემოთ კი წერია ,, საქართველოს სახელმწიფო, ამავე დროს, იცავს და განამტკიცებს ქვეყანაში ენათა და კულტურათა თანაარსებობისა და ჰარმონიული განვითარების საუკუნეთა განმავლობაში ჩამოყალიბებულ ტრადიციას. მას დაუშვებლად მიაჩნია ნებისმიერი ენის მიმართ უპატივცემულობის გამოხატვა, საქართველოს მოქალაქის ენობრივი უფლებების შელახვა და აღკვეთს სახელმწიფო ენობრივი პოლიტიკის კონსტიტუციური პრინციპების საწინააღმდეგო ქმედებას“
ეს ორი თეზისი ყველაფრის მთქმელია, თუ ყურადღებით წავიკითხავთ დავრწმუნდებით რომ საქართველო მართლაც უნიკალური ქვეყანაა, სადაც დაცულია ქვეანაში მცხოვრები ეთნიკური უმცირესობების ინტერესები, ღირებულებები.  ამავდროულად გვეძლევა უფლება და გვაქვს ვალდებულება ვიყოთ იმ ენის ღირსეული მატარებლები რომელსაც სახელმწიფო ენა -ქართული ენა ჰქვია. 
ეს ის ენაა რომელმაც გაუძლო  მრავალსაუკუნოვან ქარტეხილებს, სისხლითა და ბრძოლით მონაპოვარს კი მოვლა და გაფრთხილება, პატივისცემა და სიყვარული სჭირდება.
სახელმწიფო გჰვაძევს საშუალებას გავხდეთ ქვეყნის ღირსეული სრულფასოვანი წარმატებული მოქალაქეები, და შევძლოთ ჩვენი თავის სრული რეალიზაცია, გამოვიყენოთ ჩვენი უნარები და ჩვენი წვლილი შევიტანოთ ოჯახების, სოფლის და ქვეყნის წარმატებაში.
თითოეული წარმატებული ადამიან ხომ ქვეყნის ქვაკუთხედია, ასეთი მრავალი ქვაკუთხედი კი წარმატებული, ძლიერი სახელმწიფოს საფუძველია.
მინდა ყველას დავანახო თუ რა შედეგი მოჰყვება სახელმწიფო ენის სრულფასოვან ცოდნას, ამდენხანს ამის შესაძლებლობა ნაკლებად გვქონდა, უფრო სწორად ჩვენს მშობლებს ნაკლებად ჰქონდათ, ახლა კი სახელმწიფო პოლიტიკისა და ინტერესებიდან, ჩვენი საჭიროებებიდან გამომდინარე  შესაძლებლობები  უკვე დიდია, სხვაგვარად რომ ვთქვათ შანსი გვეძლევა და გამოყენება კი ჩვენს სურვილსა და მიზნებზეა დამოკიდებული. 

